
				এই পাতাটির মুদ্রণ সংশোধন করা প্রয়োজন। 
648 বাংলাদেশের স্বাধীনতা যুদ্ধ দলিলপত্রঃ দ্বিতীয় খন্ড
o আধা-ঔপনিবেশিক, আধা-সামন্তবাদী সমাজ ব্যবস্থায় কৃষক-শ্রমিক-মধ্যবিত্ত তথা গোটা
বাঙ্গালী জাতি পরিপূর্ণ ধ্বংসের মুখে।
O জেলাখানাগুলো রাজবন্দীতে ভরপুর। হুলিয়া মামলার বেড়াজালে অনেকে আবদ্ধ। জেল-গুলি
বেয়নেট আমাদের নিত্যদিনের সঙ্গী।
o আমেরিকান সাম্রাজ্যবাদী যুদ্ধ চক্রান্ত পূর্ব বাংলায় গভীরতর হইয়াছে।
আর অন্যদিকেঃ
o বিগত নির্বাচনে পূর্ব বাঙালী জাতির বিভিন্ন শ্রেণী তাহার শ্রেণীগত মুক্তি ও স্বাধীনতার উদগ্র আকাঙ্ক্ষা লইয়া যে “জয় বাংলা’ ধ্বনির পিছনে সমবেত হইয়াছিল নির্বাচনোত্তর কালে বাঙালী ধনিক শ্রেণীর প্রতিনিধিরা শ্রেণীগত দুর্বলতা ও আপোষমুখী মনোভাব লইয়া সেই “জয়বাংলা”
o পূর্ব বাংলার জাতীয় মুক্তির পতাকাবাহীদের ও সেই উদ্দেশ্যে পরিচালিত শ্রমিক-কৃষক-মেহনতী
জনতার বিপ্লবী সংগ্রামকে দমননীতির যাতাকলে নিম্পিষ্ট করিতে চাহিতেছে।
একাত্তরে একুশেতে পূর্ব বাংলার জাতীয় মুক্তি সংগ্রাম নবতর সমস্যার সম্মুখীন
কেন এই ব্যর্থতাঃ
O কারণ জনগণের সংগ্রামের মধ্যে ঢুকাইয়া দেওয়া শোষকশ্রেণীর রং-বেরং-এর দালালরা পুর্ব বাংলার জাতীয় মুক্তির মূল প্রশ্ন শ্রমিক-কৃষক-মেহনতী জনতার উপর শ্রেণী শোষণ অবসানের প্রশ্নকে বারবার বাদ দিয়া গিয়াছে।
O ভাষা আন্দোলন হইতে শুরু করিয়া বিভিন্ন গণআন্দোলনকে ব্যবহার করিয়াছে মুষ্টিমেয় ধনিকশ্রেণীর লাভের ভান্ডার পূরণের জন্য ভোটের রাজনীতি, মন্ত্রীত্ব ও পার্লামেন্টের মাধ্যমে ক্ষমতার ভাগ বাটোয়ারার বাহন হিসাবে।
o আর তাই সত্যিকার দেশপ্রেম ও জাতীয়তাবাদ নয়, শ্রমিক-কৃষক মেহনতী জনতার শ্রেণী
সংগ্রাম বিচুত বিকৃত ধাপ্পা পূর্ণ “জাতীয়তাবাদী” শ্লোগানে করিয়াছে জনগণকে বিভ্রান্ত।
o শোষণব্যবস্থা অক্ষুন্ন রাখার জন্য সশস্ত্র সংগ্রামের বিরুদ্ধতা করিয়া তথাকথিত শান্তিপূর্ণ সংগ্রাম
ও নিয়মতান্ত্রিকতার বেড়াজালে আবদ্ধ রাখিয়াছে জনগণের বিপ্লবী চেতনা।
পূর্ব বাংলার জাতীয় মুক্তির সংগ্রাম বারংবার মিথ্যা রাজনীতির আবর্তে নিক্ষিপ্ত হইয়াছে।
একাত্তরে মহান একুশেতেঃ
o পূর্ব বাংলার মানুষকে স্পষ্টভাবে বুঝিতে হইবে যে বাংলা ভাষার পরিপূর্ণ মর্যাদা লাভ তথা পূর্ব বাংলার উপর পরিচালিত নিষ্ঠুর শাসন ও শোষনের অবসান হইতে পারে একমাত্র জনগণের বৃহত্তর অংশ কৃষকের মুক্তির পতাকাকে দৃঢ়ভাবে উর্ধ্বে তুলিয়া ধরিয়া।

